
శ్రీమత్త్రికూటాచలమాహాత్మ్యము







ఆ మ్మహాస్థల సంరక్షణార్థముగను

దుర్గ భైరవు లిద్ద రస్తోక మహిమ

నిల్చియుండిరి యద్దేవు నిలయమునకు

ప్రాగ్దిశాస్థలి వేదిక పడమరందు,16 



ఆ కోటీశ్వరు గర్భగృ

హా కలిత ద్వారపాలకాగ్రణు లుద్య

ల్లోకానీకము  బ్రోచుచు

నాకల్పస్థాయిగాగ నలరుదు రచట౯.

మఱియు నా త్రికూటాద్రి శిఖరి గుహాంత

రాంతరంబుల బిల్వ వనాంతరముల

లింగమూర్తులనేకముల్ లెక్క వెట్టఁ 

దరమె శేషాహికైన వాస్తవముగాఁగ,

ఇది బ్రహ్మశిఖర తదగ్రస్థిత నూతన కోటీశ్వరాది దివ్యలింగ ప్రశంసనం

బింక సాలంకుండను భక్తపుంగవుడు నాభీరకన్యావతసంబును నీ

త్రికూటేశ్వరుండగు కోటీశ్వరు నారాధించి ముక్తిగాంచిన కథావిధానం

బెఱింగించెద --

కలితాకాశ నదీ తరంగ చయ రంగ త్తుంగ డోలాచల

త్కలహంస ప్రకర ప్రకేళి కలనా కౌతూహలాలోకనో

జ్జ్వల సౌధాంత వస త్వయోజ వదనావారంబు శ్రీ యెల్లమం

ధల సత్పట్టణ మిందిరాసుదతి నిత్యావాస గేహాకృతిన్ .

అమిత వరణంబు చక్రవాళాద్రి గాగ

నమల పరిఘాంబు వావరణాంబువుగను

రమ్య సౌధాళి భూధర రాజిగాఁగఁ

దనరి యా పురి బ్రహ్మాండ మనఁగ వెలయు.

